
Ja, i gspüre d Zyt isch da


Wo-n i mues my chlyni Stadt verlah


ga luege wi die Wält usgseht


wo me ganz anders tuet u redt


wo-n es no ne Platz für Tröimer het:


I ga nach Amerika!


Ja, i gspüre d Zyt isch da


Wo-n i myni Fründe muess verlah


Wüll i ehrlech ohni z hüchle


Wett der Muet ha andri z strychle


all die alte Ängst z verschüche


wo-n üs nümm löh läbe lah


We d Sunne höch am Himu steit


u der Schnee vo de Chnoschpe gheit


de chume-n i wider hei


de wott i uf di warte z Bärn – im Rosegarte


Ja, i gspüre d Zyt isch da


wo me eifach zur Wält sött stah


zu dere wo men i sech inne treit


zu dere wo me druffe steit


das mer ändlech, wi‘s isch gseit


d Ärde chöi zu Heimat ha


We d Sunne höch am Himu steit


u der Schnee vo de Chnoschpe gheit


de chume-n i wider hei


de wott i uf di warte z Bärn – im Rosegarte










Gitarre u Poesie 2001


Wo-n i noch chlyne Chnopf bi gsi


da het my Tante gmeint


i syg no ne Schuehgrössi z chly


für uf d Weid z gah mit em Vieh


Wo’s i de Hose het afa rumore

